Ramsés Pérez

- Como cre que pode afectar o cambio

de goberno ao eido ambiental?

Gafiou 0 mesmo partido politico que
gobernou Galiza durante 16 anos nos
que non demostrou ningunha sensibi-
lidade ambiental. Ou este é un PP
totalmente reformado, ou non € para
estar moi confiados. Nufiez Feijoo xa
estaba no anterior goberno no que se
aprobou (en funcions) o Plano Secto-
rial de Tecnoloxia Alimentaria, o cha-
mado “Plano Acuicola”, no que se des-
prezaba totalmente a Rede Natura e
polo que vendian o litoral galego as
empresas internacionais.

Que se ganou co bipartito en mate-
ria ambiental?

Comparando coas anteriores, esta
lexislatura foi bastante positiva, ao
menos no que se refire ao establece-
mento de dialogo entre Administra-
cion e os ecoloxistas. O noso papel é
ser esixentes coas politicas que afec-
ten ao medio e opuxémonos a moitas
cousas, 0 que non quita que poidamos
analizar as diferenzas con obxectivi-
dade. Quizais non fomos capaces de
influir nalgunhas decisions adoptadas
polo bipartito, pero déusenos a opor-

tunidade para dar conta da nosa opi-
nion.

Entre as medidas positivas sinalaria a
moratoria dos 500 metros do litoral
fronte a “lei barbara" que reinaba
antes na costa. Tentouse tamén afron-
tar un dos problemas ambientais mais
graves, a xestion dos residuos sdlidos
urbanos, ainda sen resolver. Participa-
mos da filosofia de fondo do novo Plan
de Xestion dos RSUs, ainda que chega
con retraso. Ademais consideramos un
avance, ainda que incompleto, o esta-
blecemento dunha Rede galega de
Calidade do Ar, ou a ampliacion do
Parque Natural das lllas Atlanticas.
Porén, a ampliacion da Rede Natura
quedou nunha frustracion.

Ademais do Departamento de Medio
Ambiente, houbo vontade ambiental
nos demais?

Si, a Consellaria de Medio Rural
impulsou politicas moi favorabeis ao
medio ambiente como a creacion das
Unidades de Xestion Forestal (UXFOR),
o Banco de Terras ou os Grupos de
Desenvolvemento rural, onde se da voz
por primeira vez a todos os actores
sociais do territorio.

Tamén a Consellaria de Cultura, nome-
adamente a D. X. de Patrimonio, pres-
tou oidos as denuncias de Adega en
moitas ocasions. Noutros casos non
chegamos a tempo, como no do
Circulo Litico da Mourela, nas Pontes.

E que actuacions destacaria de
Adega na pasada lexislatura?

Concentramos moitos esforzos na pro-
blematica do Plano Acuicola por ser un
planeamento que s6 contemplaba a
acuicultura en terra, obviando a
marifia e o coidado e rexeneracion das
rias. Por outro lado, iniciamos a lexis-
latura con bo pé, xa que o Parlamento
aprobou a Iniciativa Lexislativa Popu-
lar en Defensa dos Rios, ainda que

logo lamentamos que non tivera mais
aplicacion. E destacamos tamén as
nosas accions educativas, ao par que
reivindicativas.

Que continuidade van ter esas rei-
vindicacions a partir de agora?

Con respecto ao Plano Acuicola, xa
aprobado, Adega alegara a cada unha
das plantas proxectadas, as cales
deberan pasar unha avaliaciéon de
impacto ambiental. Tamén estaremos
vixiantes para que non se invada a
Rede Natura baixo ningun concepto.
Galiza recibiu moitos millons de Fon-
dos de Cohesidn por pertencer ao “club
dos europeos”, o que implica respectar
as normas comunitarias.

No tocante aos rios pensamos que xa
¢ hora de desmantelar presas.
Estamonos a opofier as concesions
hidroeléctricas que se estan a licitar
por parte do Estado na Ribeira Sacra, e
enfrontarémonos as que vefan pro-
movidas tamén nas bacias de Galiza-
Costa.

Prevé que se establezan novos apro-
veitamentos nas bacias de compe-
tencia autonomica?

E moi probabel. Hai concesiéns pen-
dentes de aprobar promovidas por for-
tes empresarios como Villar Mir, quen
foi levado aos tribunais pola Xunta do
bipartito pola catastrofe ambiental no
rio Xallas. Agora gobernan “os seus"

ADEGA vai pedir a interlocucion co
Sr. Nufez Feijoo. Que agarda dese
encontro?

Primeiro, que nos reciba. Logo, presen-
tarémoslle as nosas propostas e recla-
macions en todas as materias ambien-
tais relevantes para o noso pais,
baseadas na necesidade do autoabas-
tecemento a partir dos nosos recursos.
E, por suposto, apoiaremos a lingua
galega porque é parte do patrimonio
que nds defendemos.

